ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. 	Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
ՀՀ կառավարության սույն որոշման նախագծի ընդունումը պայմանավորված է «Պրոբացիայի մասին» օրենքով, որի համաձայն դատական ակտի հիման վրա այլընտրանքային խափանման միջոցների կատարումն իրականացվում է էլեկտրոնային հսկողության միջոցների կիրառմամբ՝ Հայաստանի Հանրապետության քրեական դատավարության օրենսգրքի պահանջներին համապատասխան։ Ներկայացվող նախագծի նպատակն է ապահովել Պրոբացիայի ծառայության (այսուհետ՝ Ծառայություն) կողմից դատական ակտերի ժամանակին և պատշաճ կատարումը։
2025 թվականի փետրվարի 11-ին ՀՀ արդարադատության նախարարության պրոբացիայի ծառայության և «Enigma information protection sistems» ընկերության միջև կնքված թիվ ՀՀ ՊԾ-ԷԱՃԱՊՁԲ-24/16-1 մատակարարման պայմանագրով նախատեսվել է ձեռք բերել 2000 հատ էլեկտրոնային հսկողության սարք (1000 ներտնային վերահսկման սարք՝ նախատեսված տնային կալանք, և 1000 էլեկտրոնային հսկողության շղթա՝ վարչական հսկողություն խափանման միջոցների համար)։ Նշված պայմանագրի շրջանակում 2025 թվականի մարտի 7-ին կնքված N 1 համաձայնագրով Ծառայությանը մատակարարվել է 459 էլեկտրոնային հսկողության սարք՝ 30 տնային կալանք և 429 վարչական հսկողություն։ 
Պայմանագրով նախատեսված էլեկտրոնային հսկողության սարքերի քանակի և համամասնության հաշվարկն իրականացվել է՝ հաշվի առնելով 2023 թվականի հունվարի մեկից մինչ պայմանագրի համար հայտ ներկայացնելու օրն այլընտրանքային խափանման միջոցների կիրառման վերաբերյալ դատական ակտերի աճի միտումը և վիճակագրությունը։
Ծառայությունում 2025 թվականի հունվարի 1-ից հունիսի 30-ն ընկած ժամանակահատվածում այլնտրանքային խափանման միջոցներով հաշվառվել է 2474 շահառու, որից 1360-ը տնային կալանք, իսկ 1114-ը վարչական հսկողություն խափանման միջոցներով, իսկ 2024 թվականի 1-ին կիսամյակի ընթացքում հաշվառվել է 1296 շահառու, որից 864-ը տնային կալանք, իսկ 432-ը վարչական հսկողություն խափանման միջոցներով։ 2025 թվականի 1-ին կիսամյակի ընթացքում այլնտրանքային խափանման միջոցներով հաշվառված շահառուների քանակը 1178-ով կամ 150,3% ավելի է 2024 թվականի նույն ժամանակահատվածի համեմատ։ 
Միաժամանակ, ազատության սահմանափակում պատժի կատարումը ևս իրականացվում է էլեկտրոնային հսկողության միջոցների կիրառմամբ։ Ծառայությունում 2025 թվականի հունվարի 1-ից հունիսի 30-ն ընկած ժամանակահատվածում ազատության սահմանափակում պատժով հաշվառվել է 187 շահառու, իսկ 2024 թվականի 1-ին կիսամյակում՝ 43 շահառու։ 2025 թվականի 1-ին կիսամյակում նշված պատժով վարույթների թիվը 144-ով կամ 334․8 %-ով ավել է 2024 թվականի նույն ժամանակահատվածի համեմատ։
Հաշվի առնելով ազատության սահմանափակում և այլընտրանքային խափանման միջոց կիրառելու դատական ակտերի շարունակական աճող դինամիկան, ակնհայտ է, որ մինչ օրս ձեռքբերված էլեկտրոնային հսկողության սարքերը կբավարարեն մոտ մեկ ամիս, քանի որ գործնականում շատ են դեպքերը, երբ տնային կալանքը փոխարինվում է վարչական վերահսկողություն այլընտրանքային խափանման միջոցով, ինչի պարագայում դատական ակտով սահմանված այլընտրանքային խափանման միջոցների կատարումն այլևս անհնարին կդառնա։ 
Ծառայության գործառույթների արդյունավետ և անխափան իրականացման համար, «Enigma information protection sistems» ընկերության հետ գործող ՀՀ ՊԾ-ԷԱՃԱՊՁԲ-24/16-1 պայմանագրի շրջանակում էլեկտրոնային հսկողության սարքերի լրացուցիչ խմբաքանակ (300 հատ վարչական հսկողության) ձեռք բերելու համար անհրաժեշտ է ՀՀ կառավարության պահուստային ֆոնդից հատկացնել 162,934․1 հազ․ դրամ։

2․ Կարգավորման նպատակը, ակնկալվող արդյունքները
ՀՀ կառավարության որոշման նախագծի ընդունման արդյունքում կապահովվի ազատությունից զրկելուն այլընտրանք հանդիսացող նոր պատժատեսակների և խափանման միջոցների արդյունավետ կիրառումը։ 

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունմամբ կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	
[bookmark: _GoBack]5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	
Նախագծի ընդունման անհրաժեշտությունը պայմանավորված է ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի 15.2-րդ և 15.3 կետերով սահմանված՝ Պրոբացիայի ծառայությանն էլեկտրոնային հսկողության համար անհրաժեշտ միջոցներով և ենթակառուցվածքներով զինում։ 

